

















Jurnal Intelek

terlibat dengan co-management jika dibandingkan dengan nelayan yang
menggunakan pukat tunda. Nelayan pukat hanyut berbeza dengan nelayan pukat
tunda dari segi co-management (dengan nelayan pukat hanyut lebih tinggi indeks
co-managementmya). Tidak terdapat perbezaan antara nelayan pukat tunda dan
pukat jerut, atau antara nelayan pukat jerut dan nelayan pukat hanyut.

Perbincangan

Imbas kembali bahawa objektif utama kajian ini ialah untuk mengenal pasti faktor-
faktor yang dijangka berkait rapat dengan penglibatan nelayan di negeri Kedah
dan Perlis dengan aktiviti co-management. Kaedah ini diperkenalkan dengan
tujuan untuk mengurangkan kos penguatkuasaan peraturan perikanan. Kejayaan
kaedah ini bergantung kepada penglibatan para nelayan dalam co-management
itu sendiri. Apakah faktor-faktor yang berkait dengan penglibatan ini?

Didapati mereka yang memiliki bot lebih besar, dan mempunyai pendapatan
yang lebih tinggi, lebih banyak terlibat dengan aktiviti co-management. Ini tidak
memeranjatkan kerana mereka mempunyai lebih besar kepentingan dalam
pematuhan kerana perikanan merupakan punca pendapatan mereka. Mungkin
jugamereka sedar bahawa pemuliharaan sumber perikanan akan menjamin masa
depan mereka juga.

Dari segi hubungan antara penglibatan dengan co-management dengan
perlanggaran peraturan, tidak wujud bukti yang menunjukkan perkaitan tersebut.
Bagaimanapun, memang terdapat perbezaan penglibatan dalam co-management
antara nelayan yang menggunakan pukat yang berlainan — pukat tunda, pukat
jerut dan pukat hanyut. Nelayan yang menggunakan pukat hanyut lebih banyak
terlibat dengan aktiviti co-management berbanding dengan nelayan kategori
lain. Perbincangan dengan pegawai perikanan mengesahkan hakikat ini. Sesuatu
program pemuliharaan sumber perikanan seperti aktiviti pembinaan tukun tiruan,
penglibatan dalam aktiviti ekonomi sampingan dan kerjasama pemberian maklumat
berkaitan peraturan perikanan memang banyak di sokong oleh nelayan pukat
hanyut.

Apabila keupayaan pihak berkuasa menguatkuasakan peraturan sangat
terbatas disebabkan kos operasi yang tinggi, sedangkan peruntukan kewangan
sangat terhad, pendekatan pengurusan secara co-management didapati
merupakan suatu alternatif kepada kaedah pengurusan perikanan yang hanya
bergantung kepada penguatkuasaan oleh Jabatan Perikanan. Bagi kes di Malaysia
umumnya, dan Perlis dan Kedah khususnya, didapati langkah utama yang perlu
dibuat ialah menerangkan konsep pengurusan secara co-management kepada
nelayan. Kawasan yang dipilih mestilah kawasan perkampungan nelayan yang
terdiri dari satu kumpulan etnik tertentu dan menggunakan peralatan penangkapan
ikan yang sama.

Faktor penglibatan institusi-institusi lain yang terlibat secara langsung atau
tidak langsung dengan sektor perikanan seperti NGO, institusi pengajian tinggi
dan sektor pelancongan juga boleh membantu memperkembangkan pengurusan
sumber perikanan supaya menjadi lebih cekap. Kerjasama erat di antara komuniti
nelayan dengan kerajaan dalam pengurusan sumber perikanan dijangka dapat
meningkatkan ‘legitimacy’ peraturan yang dibuat pada persepsi komuniti nelayan
dan seterusnya meningkatkan kefahaman kerja-kerja yang dibuat oleh pegawai-
pegawai penguatkuasa. Peranan NGO, institusi pengajian tinggi dan sektor
pelancongan pula boleh dilihat sebagai pemberi input untuk memperbaiki lagi
perlaksanaan co-mangement di sektor perikanan Malaysia. Pengurusan sumber
perikanan akan menjadi lebih berkesan dan mencapai matlamat yang ditetapkan
iaitu sumber perikanan yang berkekalan untuk genasi sekarang dan generasi
masa hadapan.

JADUAL LAMPIRAN

Jadual L-1
Peratus Pendaratan Ikan Baja Mengikut Kumpulan Perkakas, Tahun 2000 dan 2001
Tahun 2000 2001
Jenis Perkakas Jumlah Jumlah Peratus Jumlah Jumlah Peratus
Keseluruhan Tangkapan (%) Keseluruhan Tangkapan (%)
Tangkapan Ikan Baja Tangkapan Ikan Baja
(Tan Metrik) (Tan Metrik) (Tan Metrik)  (Tan Metrik)
Pukat Tunda (Trawl Net) 710,379 317,548 447 675,957 317,467 46.97
Pukat Jerut Ikan (Purse Seine Fish) 260,378 6,307 2.42 255,149 4,689 1.84
Lain-lain Pukat Tarik (Other Seine) 29,206 13,412 45.92 27,123 15,398 56.77
Pukat Hanyut (Drift/Gill Net) 128,854 2,482 1.93 131,964 1,312 0.99
Pukat Tangguk (Lift Net) 19,721 1 0.005 18,213 0 0
Belat-belat (Stationary) 3,614 186 5.15 3,107 165 5.31
Bubu (Portable) 12,443 1 0.008 14,595 0 0
Pancing (Hook and Line) 53,837 3 0.0056 47,533 0 0
Pukat Bakul (Bag Net) 24,535 3,268 13.32 22,940 3,768 16.43
Pukat Rentang (Barrier Net) 2,834 760 26.82 3,060 1,094 35.75
Pukat Surung (Push/Scoop Net) 11,392 3,881 34.07 8,883 2,990 33.66
Memungut Siput (Shelfish Collection) 5,390 0 0 3,244 0 0
Rampaian (Miscellaneous) 7,048 0 0 6,298 0 0
Jumlah 1,269,631 347,849 27.40 1,218,066 346,883 28.48

Sumber : Perangkaan Tahunan Perikanan, Jabatan Perikanan 2000 dan 2001



